
Marilah kita bersama-sama meningkatkan ketakwaan kepada
Allah Subhanahu wa-Taala dengan memperbanyakkan amal ibadah
dan meninggalkan perbuatan yang mungkar supaya mendapat reda
Allah Subhanahu wa Taala.

Sidang Jumaat Yang Dirahmati Allah Subhanahu wa-Taala,

Mengundi pemimpin dalam pilihan raya ini adalah wajib dalam
syarak. Oleh itu, ibu bapa hendaklah memastikan anak-anak kita yang
layak mengundi agar keluar mengundi memilih calon vyang
menyelamatkan Islam dan umat Islam Kkhususnya orang Melayu.
Janganlah sekali-kali memberi undi kepada calon dan parti yang tidak
mempertahankan Islam, membenci dan memusuhi Islam serta
merendahkan institusi diraja atau yang bersekongkol dengan parti yang

memusuhi Islam.

Alhamdulillah kita bersyukur kepada Allah Subhanahu wa-Taala
dan tahniah kepada pemimpin yang akan dan telah dilantik. Kita semua
bertanggungjawab dalam membela dan mempertahankan agama Islam.
Dengan itu, marilah kita mencontohi Rasulullah dalam kepimpinannya
seperti Rasulullah Sallallahu ‘Alaihi Wasallam tidak melaksanakan
solat fardhu melainkan secara berjemaah serta memperbanyakkan

aktiviti amar makruf nahi mungkar.



Mudah-mudahan agama Islam dan umat Islam di negeri dan
negara kita sentiasa terbela di bawah kepimpinan dan naungan
Kebawah Duli Yang Maha Mulia Tuanku Sultan selaku Raja

Pemerintah dan Ketua Agama Islam di tanah air kita ini.

Ya Allah kurniakanlah kepada Kebawah Duli Yang Maha Mulia
Tuanku Sultan kami kata-kata yang penuh hikmah dan bijaksana,

amalan yang dilimpahi cahaya petunjuk serta tetapkanlah baginda

pada jalan yang lurus.

